
«Қазақстанның Үшінші Жаңғыруы: Жаһандық бәсекеге қабілеттілік» атты Қазақстан Республикасының Президенті Н.Ә. Назарбаевтың Қазақстан халқына Жолдауында: «...Төртінші басымдық – адами капитал сапасын жақсарту. Бірінші. Ең алдымен, білім беру жүйесінің рөлі өзгеруге тиіс. Біздің міндетіміз – білім беруді экономикалық өсудің жаңа моделінің орталық буынына айналдыру. Оқыту бағдарламаларын сыни ойлау қабілетін және өз бетімен іздену дағдыларын дамытуға бағыттау қажет» [1]- деп атап көрсетілген.

Демек, Елбасының жыл сайынғы Қазақстан халқына арнаған Жолдауында білім және ғылым саласын дамыту бойынша негізгі мәселелерге тоқталуы өте маңызды. Сапалы білім беру Қазақстанныңиндустрияландырылуыныңжәне инновациялық дамуының негізіне айналуы анық.
«Адамға ең бірінші білім емес, тәрбие берілуі керек, тәрбиесіз берілген білім – адамзаттың қас жауы, ол келешекте оның барлық өміріне апат әкеледі» деген екенәл-Фараби.
Осыдан-ақ өз тағдырын өзі шешуге қолы енді жеткен халқымызға ұлттық рухани болмысын дұрыс қалыптастыру аса қажет. Жалпы жан дүниесі жаңарған, сапалы білім алған, саналы жас ұрпақ тәрбиелемей, ел мәдениеті көтерілмейді.

Жастарды рухани байыту үшін өткен кезең мәдениетінің тұңғиығына бойлай, оның ішкі мазмұнын түсініп, інжу-маржанын өз бойына сіңіріп, одан рухани нәр алу керек. 

Рухани терең адам – ішкі талап-тілектері туындамаған нәрселерге қосылмайды, сыртқы әсіре қызылды, жасандылықты қабылдамайды. Өз бойларындағы бүкіл адамдық мәдени-жасампаздық қуатымен, тиянақты ісімен қоғамдық қатынастардың дамуына өздерінің мағыналы үлесін қосатын да - рухани бай адамдар. 
Білім беру саласындағы демократияландыру, ізгілендіру тенденцияларының мәні ой-өрісі жаңашыл, дүниетанымы жоғары, жеке тұлғаға бағытталған жаңа білім мен кәсіптілік білікті игеру. Бүгінгі таңда бірінші орында тұрған ғаламдық мәселелердің бірі – әлемдік қабілетті, жаңа тұрпатты өмір талабына сай жеделдеп даму үстіндегі ақпараттарды меңгерудегі түбегейлі өзгерістер кезеңді – жастардың жауапкершілікті, өзін-өзі реттеуді, шапшаң шешім қабылдауға бейімді тұлғаларды қалыптастыру басты міндеттердің бірі.
Мемлекеттік құрылымда жастар саясаты әрқашанда ерекше орынға ие болады. Ел ертеңі болып саналатын жастардың ұлтына, діни сеніміне қарамастан қоғам өмірінде алар орны, олардың азамат болып қалыптасуыбүгінде ең маңызды дейтін мәселелерге айналып отыр.

«Жастар – бұл әлеуметтік-экономикалық және мәдени даму деңгейімен, осы қоғамдағы әлеуметтану ерекшеліктерімен анықталатын жас сипаттамаларының жиынтығы, әлеуметтік ережелердің ерекшеліктері және белгілі бір әлеуметтік-психологиялық қасиеттері негізінде бөлінетін қоғамның әлеуметтік-демографиялық тобы» [2].
Қазіргі кезде адам капиталы бүкіл өркениетті қоғам үшін әлеуметтік сипатқа ие болып отыр.

Адам капиталын қалыптастырудағы жастар – сол елдің күш-қуатын танытатын маңызды факторлардың бірі. Адам капиталын қалыптастырудағы жастардың рөлі – білім беру жүйесі алдында маңызды міндеттердің бірі. 
Қазақ елінің тәуелсіз мемлекет мәртебесіне ие болуы, Қазақстан Республикасының Конституциясының, Қазақстан Республикасының Білім беру туралы Заңы, Қазақстан Республикасының Гуманитарлық білім беру тұжырымдамасы, Қазақстан Республикасының Тарихи сана қалыптастыру тұжырымдамасы т.б. нормативтік құжаттардың қабылдануы ұрпақ тәрбиесіне жаңаша қарауды, оны жақсарту жолдарын нақты айқындауды талап етеді. Бұл оқу қызметінің субъектісі ретінде, даралық, өзіндік жұмыс істеуге, өзін-өзі тануға, білім алу арқылы дамуға ұмтылатын жеке тұлғаны қалыптастырудың басты құндылығы болып табылатынын көрсетеді.

Жастар арасында жаман әдеттерге бой ұруы – дөрекілікті, әдепсіздікті, абыройсыздықты тудырып отыруы алаңдататын мәселе. Ең алдымен, адами капиталды қалыптастырудағы жастардың рөліне бүкіл халықтық, бұқаралық сипат беруіміз керек, оны үздіксіз жүйелі жүргізіп отыруымыз қажет және бүгінгі көкейкестілігімен құнды болып қала береді.
Бүгінгі жастардың Елбасы саясатын жүзеге асырудағы білімі мен білігі қоғам белсенділігінің негізгі құрушысы екендігін ескеріп, салауатты қоғам құру үшін, өз құқықтары мен бостандықтарын Қазақстан Республикасының Конституциясында белгіленгендей атсалысу қажет. 

Елбасы Н.Ә. Назарбаевтың «Қазақстан-2050» стратегиялық бағдарламасында: «Жастардықазақ​стан​дықпатриотизмге шығарма​шы​лық жағынан дамыған жеке тұл​ға ретінде тәрбиелеу қажет. Бү​гіннен бастап, ұлттық мінез-құлық, биік талғампаздық, тәкаппарлық, тектілік, білімділік, биік талғам, ұлттық намыс қасиеттерін сіңіріп қалыптастыруымыз керек»[3].

Жастарды тәрбиелей отырып, біз қоғамның дамуын жандандыра түсеміз. 

Бүгінгі күннің негізгі ұстанымдары мынадай:

· Жастардың білімге деген қызығушылығын арттыру;

· Жастардың ғылыми ойлау үрдісін дамыту;

· Ғылыми ізденушілік қабілетін арттыру;

· Жастарға білім берудегі жүйені жаңа әлеуметтік-экономикалық ортаға бейімдеу.

Елімізге белгілі психолог Мәжит Мұқанов ересектердің ақыл-ой дамуындағы мынадай нышандарды атап көрсетеді:

Біріншіден, бұлар өзін қоршаған әлеумет ортасынан, соның ішінде жеке адамдар арасында кездесетін неше түрлі қатынастық мәнісін түсініп, дүние себепсіз нәтиже болмайтынын ұғынады;

Екіншіден, егер жеткіншек жасында ересек уақытының көбін мұң, қиял сияқты нәтижесі аз объектілерге жіберетін болса, енді сол қиялдар деп нәтижелер шықпайтынын біліп, күші мен жігерін шындық нәрсені меңгеруге жұмсайды [4].
Қорытынды. 

Қазіргі қоғамдағы жаһандану үдерісі, білім берудің әлемдік білім кеңістігіне енуі, білімнің халықаралық дәрежесінің жоғарылауы, жаңа ақпараттық технологиялардың дамуы жастардың қарым-қатынас мәдениетін қалыптастыруға мүмкіндік береді.

Қазақстан Республикасының Президенті Н.Ә. Назарбаевтың «... білім беру ұғымының өзі өзгеруде және кеңеюде. Жеке тұлғаны функционалдық әзірлеу тұжырымдамасынан жеке тұлғаны дамыту тұжырымдамасына көшіп жатыр. Әрбір нақты адамның мүмкіндіктерін және оның өзін-өзі іске асырумен өзін-өзі дамытуға қабілеттілігін ескертуге мүмкіндік береді», - деп көрсетуі айқын дәлел болады. Қазіргі ақпараттық қоғамда білім беру жүйесінде болашақ маманның өзін-өзі жүзеге асыра алатын тұлға, өзінің өмірін ұйымдастыруға жауапты; өздігінен оқуға когнитивті дағдыларды меңгерген тұлға рефлексия мен шығармашылық негізінде жаңа міндеттерді шешуге қабілетті тұлға; оқу және өмірлік жағдайда өз бетімен меңгерген.
Еліміздің жаңаша құрылымы бар демократиялық қоғам құруға кіріскеніне біршама уақыт өтті. Мемлекетіміздің болашағын жасайтын жастар біліммен қатар шығармашылық қасиеті жоғары, өзіндік көзқарасы бар, елге тұлға болатын жастар – адами капиталдың басты өзегі болып саналады. Қорыта келгенде, рухани жаңғыру бағдарламасында Елбасы «Еліміздің өскелең жас буынына қарата айт​қан сөзінде жастарды руха​ни, адамгершілік тұрғыдан кемел болуға шақырды. Себебі, инно​вациялық әлеуетті же​т​кі​зуші және құнды ресурстарды жүзеге асырушы жастар».

Тәжірибе барысында адами капиталды қалыптастырудағы деңгейі түрлі әдістерді ғылыми жоба, олимпиада, баяндама, реферат, сұрақ-жауап, эссе жазу, ғаламтор желісі тағы сол сияқты пайдалану арқылы жүзеге асады.

